
Setho se Ratehang

Ho qala ka la 1 Lwetse 2024, Tsamaiso ya ho
Beha Mejafatshe ya Mekotla e Mmedi e tla fetola
tsela eo o laolang tjhelete ya hao ya ho beha
mejafatshe ka yona. Tsamaiso ena e etseditswe
ho etsa tse latelang:

Ho fana ka ho tenyetseha le tshireletseho.

Ho o thusa ho boloka tjhelete e ngata bakeng
sa ho tlohela mosebetsi, ho boloka tjhelete eo
o e bolokang, le ho ntlafatsa moralo wa hao wa
ho beha mejafatshe.

Ho sireletsa thepa ya hao ya ho beha mejafatshe
hore e se ke ya fihlellwa pele ho nako kapa
wa lahlehelwa ke yona ka lebaka la mathata a
ditjhelete.

Karolo ya poloko ya tjhelete e o dumella ho hula
karolo ya tjhelete ya hao ya ho beha mejafatshe
hanngwe ka selemo, ho fokotsa tlhokeho ya ho
tlohela mosebetsi wa hao wa jwale.

Newsletter ena e fana ka tlhaisoleseding e batsi
mabapi le hore na Tsamaiso ya ho Beha Mejafatshe
ya Mekotla e Mmedi e sebetsa jwang. Letlole le
tla o tsebisa ka diketsahalo le ha e le dife tse ding
le tshebetso eo o lokelang ho e latela ho hula
tjhelete ka mora la 1 Lwetse 2024.

Etela webosaete ya Letlole ho www.mwpf.co.za
bakeng sa Dipotso tse Botswang Kgafetsa ho
Tsamaiso ya ho Beha Mejafatshe ya Mekotla e
Mmedi ho u thusa ho utlwisisa haholwanyane.

Ka boikokobetso

Frans Phakgadi

Mohlanka e Moholo le Mohlanka e Moholo wa
Phethahatso wa Nakwana

Ho Utlwisisa Tsamaiso ya
Mekotla e Mmedi ya ho
Beha Mejafatshe

Ho tloha ka la 1 Lwetse 2024, ditjhelete tsa hao tsa ho beha mejafatshe di tla arolwa ka
dikarolo tse tharo:

1. KAROLO EO O NANG LE DITOKELO HO YONA

Karolo eo o nang le ditokelo ho yona e kenyeletsa poloko yohle ya tjhelete e
entsweng ya ho beha mejafatshe pele ho la 1 Lwetse 2024 mmoho le kgolo ya
matsete tekanyong ena nakong e tlang. Karolo ena e dula e le tlasa melao e seng e
ntse e le teng. Ha o tlohela mohiri wa hao, o na le kgetho ya ho:

¢ Tlohela tjhelete ya hao Letloleng.
¢ Nka tjhelete ya hao e le kontane.
* Fetisetsa tjhelete ho letlole le leng.

2. KAROLO YA HO BEHA MEJAFATSHE (PEDI-THARONG YA DINYEHELO TSA
HAO)

Karolo ena e ke ke ya fumaneha pele o beha mejafatshe. Tjhelete yohle e tlameha
ho sebediswa ho reka penshene ha o beha mejafatshe. Ho tloha ka la 1 Lwetse 2024
sena se kenyeletsa pedi-tharong ya dinyehelo tsa hao, dipoello tsa matsete tse
bokelletsweng ho tloha ka la 1 Lwetse 2024 le tjhelete le ha e le efe e kentsweng
Letloleng ho tswa karolong ya ho beha mejafatshe ho ya letloleng le leng, e
fumanehang feela ha o beha mejafatshe le ha o ka fetola bahiri kapa wa ikgula
Letloleng.

3. KAROLO YA TJHELETE E BOLOKILWENG (NNGWE-THARONG YA
DINYEHELO TSA HAO TSA HO BEHA MEJAFATSHE)

Karolo ena e o dumella ho hula karolo ya tjhelete ya hao ya penshene hanngwe
ka selemo ntle le ho tlohela mohiri wa hao. E tla lefellwa ke nngwe-tharong ya
dinyehelo tsa hao ho tloha ka la 1 Lwetse 2024. Tjhelete ya ho qalaya (tjhelete e
galang) e tla ntshwa karolong eo o nang le ditokelo ho yona hang feela mme e
ka hulwa ka tsela e latelang:

Bonyane ba tjhelete e hulwang ke R2000 (pele ho ditefiso le makgetho).
Tjhelete e kahodimodimo e ka hulwang ke R30,000 (10% ya karolo eo o nang le
ditokelo ho yona kapa R30,000 - leha e le efe e nyenyane ho tsena).

Tjhelete e hulwang e lefiswa lekgetho ka sekgahla sa lekgetho la hao la lekeno.
Tjhelete e hulwang e lokela ho sebediswa bakeng sa maemo a tshohanyetso a
ditjhelete.




KA LA 1 LWETSE 2024, O KA FUMANA:

10% ya boleng ba kabelo ya setho letloleng la ho beha mejafatshe (mokotla oo o
nang le ditokelo ho ona) pele ho la 1 Lwetse 2024, ho ya ka palo e kahodimodimo
ya R30,000 tjhelete efe kapa efe e ka tlase. Ho bohlokwa ho hlokomela hore ena ke
ketsahalo ya nako e le nngwe. Ho tloha ka 2025 ho ya pele, ditho tsa letlole la ho
beha mejafatshe di tla kgona feela ho hula bonyane ba R2000 ho fihla ho R30,000 ya
tjhelete ya letlole e bokelletsweng ka mora 1 Lwetse 2024.

MATSATSI A BOHLOKWA:

e 31 Phato 2024: MWPF e tla fetisetsa 10% ya tjhelete eo o e bolokileng ya ho beha
mejafatshe kapa R30,000, tjhelete efe kapa efe e ka tlase, ho Karolo ya Tjhelete ya
hao e Bolokilweng.

* 1 Lwetse 2024: Tsamaiso ya mekotla e mmedi e qgala ho sebetsa, mme ha ho
ditjhelete tse ding tse tla kenngwa ho Karolo eo o Nang le Ditokelo ho Yona.

MOHLALA:

Ha re re o na le R300,000 tjheleteng eo o e bolokileng ya ho beha mejafatshe ka
la 31 Phato 2024, mme kabelo ya hao ya kgwedi le kgwedi ya ho beha mejafatshe
ke R1,200.

* Pele ho la 1 Lwetse ¢ Ka mora ho la 1 Lwetse 2024:
2024: R300,000 ya W Karolo eo o Nang le Ditokelo ho Yona:
hao kaofela e tla R270,000 (R300,000 ho tloswa R30,000)
nkuwa e le Karolo eo 17 Karolo ya Tjhelete eo o e Bolokileng:
o Nang le Ditokelo R30,000 (e ntshitsweng ho tswa karolong eo
ho Yona. O ka hula o nang le ditokelo ho yona)
tjhelete ena haeba o W Karolo ya Ho Beha Mejafatshe: R800 ka
siile mohiri wa hao. kgwedi (pedi-tharong ya R1,200)

17 Karolo ya Tjhelete eo o e Bolokileng: R400
ka kgwedi (hnngwe-tharong ya R1,200)

HO NA LE MAEMO A LATELANG:

=1

HO TLOHELA MOSEBETSI PELE HO LA 01 LWETSE 2024

* Maemo a pele ho la 1 Lwetse 2024: O na le R100,000 tjheleteng eo o e
bolokileng ya ho beha mejafatshe. Haeba o tlohela mohiri wa hao, o ka hula
R100,000 kaofela.

® Maemo a ka mora ho la 1 Lwetse 2024: Boemo bona bo ke ke ba ameha
kaha tsamaiso ya mekotla e mmedi ha e eso sebetse. O ntse o ka hula R100,000
kaofela haeba o siile mohiri wa hao pele ho 01 Lwetse 2024.

HO TLOHELA MOSEBETSI KA MORA HO LA 01 LWETSE 2024

* Maemo apele hola 1 Lwetse 2024: O nale R200,000 tjheleteng eo o e bolokileng
ya ho beha mejafatshe. Haeba o tlohela mohiri wa hao, o ka hula R200,000 kaofela.

¢ Maemo a ka mora ho la 1 Lwetse 2024:

o Karolo eo o Nang le Ditokelo ho Yona: R200, 000 (Karolo ena e dula e le tlasa
melao e seng e ntse e le teng.)

o Karolo ya Tjhelete eo o e Bolokileng: RO (Ha ho tjhelete e nngwe e tla kenngwa
karolong ena.)

o Karolo ya Ho Beha Mejafatshe: RO (Ha ho tjhelete e nngwe e tla kenngwa
karolong ena.)

e Kameho: O ka hula Karolo eo o Nang le Ditokelo ho Yona (R200,000) ho ya
ka melao e teng. O ke ke wa fumana tjhelete Dikarolong tsa Tjhelete eo o e
Bolokileng kapa tsa Ho Beha Mejafatshe, tse emisitsweng ho tloha ka la 01 Lwetse
2024.

HO FUMANA TJHELE KAROLONG YA TJHELETE EO O E BOLOKILENG
NAKONG YA MAEMO A TSHOHANYETSO

e Maemo a pele ho la 01 Lwetse 2024: Ha o na monyetla wa ho fumana karolo
ya tjhelete eo o e bolokileng mme o tla hloka ho tlohela mosebetsi wa hao ho
fumana tjhelete efe kapa efe ya ho beha mejafatshe.

* Maemo a Ka Mora ho la 01 Lwetse 2024: O na le monyetla wa ho fumana
Karolo ya Tjhelete eo o e Bolokileng, e o dumellang ho hula bonyane ba R2,000
(pele ho ditefiso le makgetho) hanngwe ka selemo sa lekgetho ntle le ho tlohela
mosebetsi wa hao.

e Kameho: Sena se o fa sebaka sa polokeho bakeng sa maemo a tshohanyetso a
ditjhelete ntle le ho tlohela mosebetsi wa hao.

HO BEHA MEJAFATSHE KA MORA HO LA 01 LWETSE 2024

e Maemo a pele ho la 01 Lwetse 2024: O ka kgetha ho hula karolo ya tjhelete
eo o e bolokileng ya ho beha mejafatshe e le tjhelete e le nngwe le ho sebedisa
tjhelete e setseng ho reka penshene.

¢ Maemo a Ka Mora ho la 01 Lwetse 2024:

o Karolo eo o Nang le Ditokelo ho Yona: O ka kgetha ho hula karolo ya hao ya
Karolo eo o Nang le Ditokelo ho Yona e le tjhelete e sekolokoto.

o Karolo ya Tjhelete eo o e Bolokileng: O ka hula karolo ena jwalo ka tjhelete e
sekolokoto mme e tla lefiswa lekgetho sekgahla sa lekgetho la ho hula tjhelete
e sekolokoto ya ho beha mejafatshe.

o Karolo ya Ho Beha Mejafatshe: O tlameha ho sebedisa tjhelete yohle ho reka
penshene.

e Kameho: Tsamaiso ena e ntjha e o kgothalletsa ho boloka karolo e kgolo ya
tjihelete eo o e bolokileng ya ho beha mejafatshe, ho netefatsa hore o na le
tjhelete e lekaneng ya ho reka penshene.

PHELLO YA TSAMAISO YA MEKOTLA E MMEDI YA HO BEHA
MEJAFATSHE MOLEMONG WA HO BEHA MEJAFATSHE

Le ha Tsamaiso ya Mekotla e Mmedi ya ho Beha Mejafatshe e fana ka ho tenyetseha ka Mokotla
wa ho Boloka Tjhelete, ho hula tjhelete pele ho ho beha mejafatshe ho ka fokotsa boleng ba
kakaretso ba melemo ya ho beha mejafatshe. Phello e itshetlehile ka palo ya tjhelete le makgetlo
a ho e hula. Ho bohlokwa hore ditho di lekalekanye ditlhoko tsa tsona tsa ditjhelete tsa nako e
kgutshwane le dipheo tsa nako e telele tsa ho beha mejafatshe ho ntlafatsa melemo ya tsona ya
ho beha mejafatshe.

DITHO TSA LETLOLE LA PROVIDENT FUND TSE NANG LE
DILEMO TSE 55 LE HO FETA KA LA 1 HLAKUBELE 2021

Ditho tse neng di le dilemo di 55 kapa ho feta ka la 1 Hlakubele 2021 mme tse ileng tsa dula e le
ditho tsa letlole ho fihlela ka la 1 Lwetse 2024 di ka kgetha hore na di tla nka karolo ho Tsamaiso
ya Mekotla e Mmedi ya ho Beha Mejafatshe kapa di dule e le ditho tse kenyang letsoho ho latela
tsamaiso ya pele ho la 1 Hlakubele 2021. Haeba setho se jwalo se sa kgethe ho kena ho Tsamaiso
ya Mekotla e Mmedi ya ho Beha Mejafatshe empa se fetela letloleng le leng ka mora ho la 1
Lwetse 2024, jwale ba tla ba ho Tsamaiso ya Mekotla e Mmedi ya ho Beha Mejafatshe.

Bakeng sa lesedi le ha e le lefe le leng, iteanye le Letlole ka dintlha tse latelang tsa ho iteanya

www.mwpf.co.za
& 010 100 3000

clientservice@mineworkers.co.za

RE LATELE HO DI-PLATFORM TSA RONA TSA SOCIAL MEDIA

Bakeng sa diupdate tsa kgafetsa ka ditaba tse amanang le Letlole, re latele ho di-platform tsa
rona tsa social media tse ngotsweng ka fatshe.

@ Facebook: @mineworkspf
Instagram: @mineworkers_pf
@©) WhatsApp: 071 887 6515

Boipolelo ba ho se jare boikarabello: Tsebiso eo ho fanweng ka yona ngolotabeng ena e sireleditswe ka melao e amehang ya intellectual property mme e ke ke ya kopiswa, ya ajwa
kapa ya fetolelwa ka mabaka a ho etsa kgwebo. Le ha ho entswe matsapa a ho netefatsa hore tsebiso e kentsweng mona e kgema le dinako, ha e na le leeme ebile e nepahetse, hona
ho ke ke ha tiisetswa. Tshebediso ya lesedi lena ke motho wa boraro e tla ba getong ya motho wa boraro mme ke lebitsong la bonnete ba ditaba tsena feela. O koptjwa ho ela hloko
hore haeba dikahare tsa ngolotaba ena ha di dumellane le Melao ya Letlole, ho tla latelwa Melao. MWPF ha e amohele.

